
Кездесуде мұғалімдердің ұсыныс-пікірлерін тыңдап, Үкімет та-
ра пынан ұстаздардың кедергісіз бала оқытуына бар лық жағдай 
жа салатынын жеткізді. Сала басшысы ауылға құр қол келмей 
оқушылар тасымалына арналған автобус та табыс тады. 

Сондай-ақ Ғани Бектайұлы мектеп мұғалімдеріне өзінің бір-
қатар жағымды жаңалығымен бөлісті. Мәселен, ауылдың білімді 
балаларына арналған білім олимпиадаларын ұйым дастыру қолға 
алынып жатқанын, мектеп асханасының мә зіріне ұлттық тағамдар 
кіретінін жеткізді. Яғни бұл білім ұясы мен балабақшадағы бүл-
діршіндердің денсаулық жағдайын жақсартатын болады.

Иә, жаңа оқу жылының аяқталуына да аз уақыт қалды. Десе де 
биылғы оқу жылында өңіріміздің білім саласында ауыз толтырып 
айтарлық елеулі жетістіктер баршылық. Атап айтқанда, 2022 жылы 
Жалағаш кентінен 200 орындық оқушылар үйі мен 50 орындық өнер 
мектебі, демеушілер есебінен 5 елді мекенде жалпы құны 42 млн 
теңгені құрайтын 6 балалар ойын алаңы салынды. Сонымен қатар 
40,8 млн теңгеге 5 мектеп жаңа мо дификациялық кабинеттермен 
қамтылса, биыл 4 мек тепті қамту жоспарланған. 

2023 жылы Таң, Мақпалкөл, Далдабай елді мекендеріндегі ба-
лалар ойын алаңына ағымдағы жөндеу жұмыстары жүргізілмек. 
Кенттегі №123 мектеп-лицейіне қосымша ғимарат салу, №31 және 
№33 мектептерді күрделі жөндеуден өткізу жұмыстары, «Жайлы 
мектеп» ұлттық жобасы аясында кент орталығынан 300 орындық 
жаңа мектеп құрылысын салу жоспарлануда. Бұл бағытта 1,3 га 
жер телімі бекітіліп берілді. Қазіргі таңда жоба-сметалық құжаттары 
әзірленген.

Министр Ғани Бейсембаев іс-сапарын қорытындылай келе 
ау дандағы білім беру саласында атқарылып жатқан жұмыс тарға 
жақсы баға беріп, ұстаздардың ел болашағы жас ұрпақты білім 
беріп, тәрбиелеудегі өлшеусіз еңбектеріне сәт тілік тіледі.

Жандос ЖАЗКЕН

Қарқынды қолдау 
салаға серпін береді 

Өткен жұма жалағаштық мұғалімдер үшін ерекше 
күн болды. Өйткені өңірімізге ҚР Оқу-ағарту министрі 
Ғани Бейсембаев іс-сапармен келді. Жұмыс сапары 
барысында сала басшысыТаң ауылындағы №118 
орта мектепке ат басын бұрып, білім ордасының 
жұмысымен танысты. 

Қаншама жаңа ұрпақ дүниеге келгенімен, талай отбасын қара 
жамылдырған жойқын апат әлі күнге ұрпақтарының жа дында. 
Өткен аптада Тағзым алаңында Чернобыль апатынан зар дап 
шеккен жауынгерлерді еске алуға арналған жиын өтті. Шараға 
аудан басшылығы бастаған бірқатар азаматтар мен боздақ тар дың 
ұрпақтары қатысты. 

Тағзым аллеясына жиналған жалағаштықтар арнайы ескерт кіш 
алдына гүл шоқтарын қойып, қиын шақта қаза болған аза маттар 
рухына құран бағыштап, қыршын кеткен боздақтарды 1 минут 
үнсіздікпен еске алды. Чернобыль апатының зардаптарына тоқ талған 
аудан әкімінің орынбасары Ғани Сүлейменов ол күн тарих беттерінде 
мәңгілік қалатынын жасырмады.

– Қоршаған ортаға, тұрғындар мен құтқарушылардың ден сау-
лығына орасан зиян тигізген апаттың зардабын жоюға елімізден 32 
мыңнан астам адам тартылды. Оның ішінде Жалағаш жерінен 7 адам 
аттанып, қазіргі таңда ол боздақтардан арамызда 4 аза мат қалды. 
Сонау қиын кезеңдер ел жадынан ешқашан өш пейді, өйт кені бейбіт 
күн оңайлықпен келген жоқ, – деді аудан әкі мінің орынбасары.

Жалпы, сәуір айында болған апаттан Украинаның елеулі ау -
мағы радиоактивті ластанып, адамдар өміріне орасан қауіп төндірді.
Шарада тағзым алаңына жиылған жұртқа Чернобыль апатының сал-
дары мен қиыншылықтары, ауыр қасіреті, зардаптары туралы апатты 
жоюға қатысқан Жалағаш ауданындағы жетекшісі Серік бай Ибраев 
жүрек түкпіріндегі қиын бір шағын еске алып, сөз етті. Осынау азабы 
ауыр апатта боздақтардың ел үшін еткен ерлігі ұрпақ жадында мәңгі 
сақталары хақ!

Ақтоты ЕРЖАНҚыЗы

Әлемге қауіп төндірген Чернобыль апатына биыл 
37 жыл. Адамзат тарихындағы ең ірі апаттардың бірі 
саналатын Чернобыль атом электр станциясында 1986 
жылдың 26 сәуірінде апат болды. Кеңес одағы тарихында 
миллиондаған адамның өмірінде қаралы күн болып қалған 
осы оқиғаның салдары өшпес із қалдырды. 

Ерлік ешқашан ұмытылмайды

Кәсіпорын басшысы Динара Қалмұ-
ра това мұнда аптасына 3-5 бас ірі қара 
сойылатынын айтады. Серіктестік ди-
рек торы Сәкен Шағыртаев шикізат, яғни 
ірі қара мен жылқыны ауылдан және 
ауданға қарасты бас қа да елді мекен-
дерден сатып алаты нын жеткізді. 

Биыл Таң ауылында екі азамат «Ауыл 
аманаты» жобасы аясында шағын несие 
алуға ниетті. Пайыздық үстемақысы тө-
мен несиеден үмітті таңдықтар алдағы 
уақытта мал шаруашылығы бойынша 
кәсіп бастауды жоспарлап отыр. Сәкен 
Шағыр таев оларды мал азығымен қам-
тамасыз етуге дайын. Себебі алдағы 
уақытта мұнда өңделетін шикізатты сол 
азаматтардан алуға ниетті. Тіпті арада 
ауызша келісім-шарт та жасалып қойған. 
Бұл бір жағынан енді кәсіп бастауға 
талаптанған ауыл азаматтары үшін де 

үлкен қолдау болмақ. Себебі олар ер-
теңгі күні бордақылаған малын қайда 
сатамын деп бас қатырмайды. 

Қазргі таңда кәсіпорында 8 адам 
тұ рақты жұмыс жасайды. Мұнда «Бір 
асым ет», «Сыбаға» сынды жартылай 
фаб рикатталған өнімдер дайындалады. 
Сон дай-ақ дұшпара, күріш ботқасы, 
арпа ботқасы, қуырдақ сынды өнімдер 
де әзірленеді. 

Ет өңдеу цехында қаңтар айынан 
бастап бұқтырылған сиыр еті өң де-
леді. Кәсіпорын басшысы Динара Қал-
мұратова мұнда сұранысқа сай кү ніне 
300-350 консервіленген ет дайын да-
ла тынын айтады. Өңделген өнім дерге 
бүгінде Қызылорда қаласы мен көршілес 
Қармақшы ауданынан және өзіміздің 
Жалағаштан да сұраныс көптеп түседі 
екен.

Аймақ басшысы кәсіпорын жұмы-
сына жоғары баға беріп, ауылдың абат-
тануына, елді мекен халқының тұрмыс 
сапасын арттыруда, ауылдағы жұмыс-
сыздық мәселесін тұсауда қажырлы 
еңбек етіп жатқан «Таң ЛТД» ЖШС 
төра ғасы Имамзада Шағыртаевқа алғыс 
білдірді. 

Айта кетейік, Таңның екінші тынысын 
ашып, тәуелсіздік жылдары түлеуінде 
«Таң ЛТД» ЖШС төрағасы, Қызылорда 
облысының құрметті азаматы Имамзада 
Шағыртаевтың өзіндік қолтаңбасы бар. 
Мәселен, осы күнге дейін аталған серік-
тестіктің қолдауымен ауылда жалпы 
құны 701 млн теңгенің бірнеше жобасы 
жүзеге асқан. Бастысы, бүгінде олардың 
барлығы қарапайым халықтың қажетіне 
жарап тұр. 

Диқандар дән сепкен күн
ЖЕКсЕНБідЕ ОБлыс ӘКімі НұРлыБЕК НӘліБАЕВ АудАНҒА Жұмыс сАпАРымЕН КЕлді. 

ТАң АуылдыҚ ОКРугіНдЕ БОлҒАН АЙмАҚ БАсшысы АлдымЕН «АгРОлидЕРТАң» Жшс-Ның 
ЕТ ӨңдЕу цЕхы ЖұмысымЕН ТАНысТы. 2018 Жылы ТАң АуылыНдА ЕТ ӨңдЕу цЕхыНың 
іРгЕТАсы ҚАлАНҒАН БОлАТыН. 2019 Жылы ҚұРылыс ЖұмысТАРы БіТКЕНімЕН КАРАНТиНгЕ 
БАЙлАНысТы КӘсіпОРыН Жұмысы КЕЙіНгЕ ҚАлҒАН Еді. 2021 ЖылдАН БЕРі ЕТ ӨңдЕу цЕхы 
ЖАРТылАЙ фАБРиКАТ ӨНімдЕРіН ӘЗіРлЕуді БАсТАп КЕТТі.  ҚАЗіРгі ТАңдА мұНдА 10 ТүРлі 
ӨНім ӨңдЕлЕді. 

Серіктестіктің жеке қаражаты есе-
бінен 2016 жылы ауыл мешітіне жөндеу 
жұмыстары жүргізілді. Бұл мақсатқа 
төраға 5 млн теңге қаражат бөлді. 
Мұнан кейін 2018 жылы мемлекеттік 
жеке шелік әріптестік аясында «Таң 
бөбегі» бөбекжайын қайта жаңғыртты. 
Бұл мақсатқа кәсіпкер 300 млн теңге 
қаражат құйды. Қазіргі таңда онда 90 
бала тәлім алуда. 

Кәсіпкер дәл осы жылы мемлекеттік 
жекешелік әріптестік аясында спорт 
кешенінің құрылысын бастады. Жалпы 
құны 56 млн теңгені құрайтын бұл нысан 
бүгінде ауыл жастарының қажетіне 
жарап тұр. Ал бүгін аймақ басшысы 
жұмысымен танысқан ет өңдеу цехының 
жалпы құны 150 млн теңгені құрайды.

Ауылда соңғы жылдары жүзеге асқан 
көптеген жобаның түбін түртсең, оның 
бастауына Имамзада Шағыртаевтың 
сеп болғанын аңғарасыз. Ұлы Отан 
соғысында қаза тапқан ардагерлерге 
арналған ескерткіш құрылысына да 
іскер азамат 40 млн теңге қаражат 
жұм саған. Ал ауылдық округ бойынша 
көше лерді жарықтандыруға Имамзада 
Шағыр таев 50 млн теңге қаржы бөлді. 
Мұнан бөлек жергілікті тұрғындарды 
әлеуметтік қамсыздандыру бойынша 
атқа рылған жұмыстарға ол 100 млн 
теңге жұмсаған.

Бүгінде тұғырлы тәуелсіздікке қол 
жеткіздік, баянды отыз жылымызда 
көптеген биіктерді бағындырып, же-
тіс тіктерге де жеттік. Ең бастысы, 
ата-баба аманаттаған өз иелігіміздегі 
қасиетті қара топыра ғымызды алаң-
сыз басып жүрміз. Көңіл сыйса, бәрі 
сыятынын дәлелдеп, жүз отыздан аса 
ұлт пен ұлысқа пана бола алдық. Бір 
тудың астында, бір шаңырақты бірге 
көтеріп, берекелі күн кешудеміз. «Не 
берсе де пейіліңе береді» демекші, 
бүгінгідей бейбітшіліктің бедері 
бұзыл май, бірлігіміз бен татулығымыз 
жарасып, тыныш заманда өмір сү-
руіміз қазақтың кеңпейіліне берген 
Тәңірдің сыйы болса керек.

Апта басында орталық алаңда 
Қазақстан халықтарының бірлігі күні 

қарсаңында салтанатты шара өтті. 
Онда бір мемлекетті Отаным деп, 
бір шаңырақ астына біріккен түрлі 
этнос өкілдері мен аудан халқының 
қарасы қалың екенін көріп, мерекенің 
маңыздылығын терең түсінетінін 
аңғармау қиын емес еді. Аудан халқын 
айтулы мерекемен құттықтаған аудан 
әкімі Асқарбек Темірбекұлы халықтар 
достығы бар берекенің бастауы екенін 
жасырмады. 

– Киелі Жалағаш мекенінде сан-
түрлі ұлттар бір үйдің баласындай, 
бір қолдың саласындай бірлікпен ғұ-
мыр кешуде. Бұл дегеніміз ұлты басқа 
болғанымен жүрегі бір, тілі басқа 
болғанымен тілегі бір, қазақ же ріндегі 
жүздеген ұлттың елді бір лікке, жарқын 
болашаққа шақы ра ты нын білдіреді. 

Кез келген ата-ана үшін бала – 
қасиетті, бала – құнды. Сол себепті 
баланың көзінде жас, көңілінде мұң 
болмас үшін әрбір ата-ана маңдай 
терімен қызмет етеді. Дәл сол секілді 
ел бақытты болу үшін бірлікті ту етіп, 
ын тымақты, тату өмір сүруіміз қажет. 
Бірлігі бекем елдің түтіні түзу ұшады. 
Нағыз достықтың, бауырмалдықтың 
нышаны болған айтулы мереке 
құтты болсын, – де ген өңір басшысы 
татулығымыз бен тұрақтылығымызды 
сақтап тұру үшін жұдырықтай жұмылу 
керектігін жеткізді.

Мереке күні орталық алаңға жиыл-
ған жалағаштықтар этнос өкіл дерінің 
ұлттық киімдері және тағам дарымен 
танысты. Тәжік ұлтының өкілі Чулаев 
Искандар қазақ еліне күйеу бала 

Бірлік бәрінен маңызды
«Байлық – байлық емес, бірлік – байлық» деген екен. Расында бір тудың астында өмір 

сүріп, алауыздықтан арыла алмаса, ондай елдің берекесі қашып, іргесі сөгілері анық. Ал 
ауызбіршілігі жоқ елдің өзін де, жерін де иемдену кім көрінгеннің қолынан келері шүбәсіз. 
ықылым заманнан бері қазақтың жері кең. Қазақтың сол ұланбайтақ жеріндей дархан 
көңілі де бар.Қазір егемен елдің ауызбіршілігі мығым. 

екенін, қазақпен құда болып, бүгінде 
22 немересі барын жет кізіп, Жалағаш 
жұртшылығына алғыс білдірсе, Қара-
кеткен ауылының тұрғыны, әзір-
байжан ұлтының өкілі Нурейева 
Зейнеп апамыз әннен шашу шашты. 
Мұнан соң жалағаштықтар аудан 
өнер паздары дайындаған ме рекелік 
кон цертті тамашалады.

Біз – көпұлтты мемлекетпіз. Сонау 
бір жылдары тағдыр тәлкегімен жылы 
ұясын тастап, атамекендерінен үде-
ре көшіп, пана іздеп келген жан дар ды 
құшақ жайып қарсы алдық, төрімізден 
жай ұсындық, қоныс бер дік. Олар 
діні мен тіліне, нәсіліне қарамай, ата-
баба дан аманатқа қалған ұлан-ғайыр 
да ла мызға да, көлдей көңілімізге де 
сыйды, сіңді. Олардың әрқайсысын өз 
бауырымыздай көріп, қолымыздағы 
барымызбен бөлістік. Олар да хал қы-
мыздың қонақжай көңіліне, қылаусыз 
пейіліне қарыздар екенін біледі.

Ақтоты БүРКіТБАЙ

Мұнан кейін Нұрлыбек Машбекұлы 
«Дала күні» семинар-кеңесі аясында 
ұйым дас тырылған ауыл шаруашылығы 
техника ларының және өнімдерінің 
көрмесін та  ма шалады. Жабдықтаушы 
мекеме өкіл де рімен пікір алмасты.

Облыс әкімі қонақтармен бірге танапқа 
алғашқы дән себу рәсімін өткізді. Іс-ша-
рада Қызылорда облысының Құрметті 
аза маты Жарылқасын Шәріпов бата 
берді. 

Аймақ басшысы шаруашылық үздік-
терін «Еңбек ардагері» медалімен, «Ауыл 
шаруашылығы саласының үздігі» төсбел -
гісімен және облыстың ең жоғары наг ра-
дасы «Қызылорда облысының Құрмет 
Гра мотасымен», облыс әкімінің алғыс ха-
тымен марапаттады. Мұндай абырой биі-
гінен көрінген еңбек озаттары қатарында 
жерлесіміз, «Байтабын» ЖШС агрономы 
Сұлтанбек Үсейінов пен «Таң ЛТД» ЖШС 
диқаны Рүстембек Шарапатұлы да бар.  

Егіс алқабындағы «Дала күні» семинар-
кеңесінің пленарлық мәжілісінде аймақ 
бас шысы аграрлық саланы өркендетудің 
біз дің өңір үшін өмірлік маңыздылығын 
атап өтті. Шаруалар қол жеткізген 
айтарлықтай жетістіктерге тоқталды. 

– Сыр өңірінің қамбасын молайту 
жо лында береке мен бірліктің саясына 
топ тасып жүрген диқандарымыз бен 
барша жанашыр қауымды бүгінгі егіске 
алғаш дән себу рәсімімен шын жүректен 
құттық таймын. Президентіміз Қасым-
Жомарт Тоқаев еңбекқор адам ең сыйлы 
адам бо луы тиіс және маңдай термен 
тапқан әр тиын нағыз ардың ісі екенін 
халыққа жеткізді. Мемлекет басшысы 
еліміздің әлеу меттік-экономикалық даму 
мәселелері жөніндегі кеңейтілген кеңесте 
азық-түлік инфляциясын тұрақтандыру 
үшін Үкіметтің алдында агроөнеркәсіп 
кешенінің тұрақты өсімін қалыптастыру 
міндеті тұрғанын атап өтті. Осы міндетті 
орындаудың бірден-бір жолы – жергілікті 
жерде өндірілетін өнім көлемін арттыру. 
Биыл облыста 195,6 мың гектарға егін егуді 
межелеп отырмыз. Оның ішінде негізгі 
дақыл күріш 83,9 мың гектарға себіледі. 
Сонымен қатар әлеу меттік маңызы бар 
картоп, көкөніс, бақша өнімдерін егу 
үшін 5 500 жергілікті тұрғынға қосымша 
3 300 гектар жер дайындау жұ мыстары 
жүргізілуде, – деді облыс әкімі.

Жиында жауапты мекеме басшылары 
мен шаруа қожалықтар иелері қолға 
алын ған жұмыстарды, өзекті мәселелерді 
ортаға салды. Ауыл шаруашылығы са-
ла   сында атқарылатын жұмыстар пысық -
талған басқосуда алдымен облыстық 
ауыл шаруашылығы және жер қа  ты нас-
тары басқармасының басшысы Тал ғат 
Дүйсе баев аймақтағы егін егу жұ мыс -
тарының бары сы туралы баяндады. 

Талғат Тұрсынұлының сөзіне сүйен-
сек, биыл 195,6 мың гектар алқапқа ауыл 
ша руа шылығы дақылдары орналасты-
ры лады. Оның ішінде күріш көлемі өткен 
жылмен салыстырғанда 5 мың гектарға 
ұл ғайған. Мұнан бөлек мал азығы да-
қылдары 2300 гектарға, картоп, пияз, 
сәбіз сынды бақ ша дақылдарының көлемі 
220 гектарға көбейген. 

Шаруашылықтар егіске қажетті тұқым-
мен толық қамтамасыз етілген. Бүгінде 
100 пайыз жоғары репродукциялы күріш 
тұқы мының 9 сұрпы себілуде.  Басқарма 
бас шысы күріш тұқымын жаңартуда ша-
руа шылықтар Ресейдің жаңа сұрып тарын 
егіп жатқанын айтады. 

Бүгінде шаруалар тыңайтқыш тармен 
97 пайыз қамтамасыз етілген. Сондай-ақ 
басқарма басшысы қажеттілік туындаған 
жағдайда уақытылы жеткі зі ле тінін алға 
тартады. 

Қазіргі таңда 3 мыңнан астам техника 
жөндеуден өтіп, егін егу жұмыстарына 
кіріс кен. Көктемгі егіс жұмыстарын жүр-
гізу үшін аймақта Үкімет тарапынан 
арзандатылған бағамен 12 100 тонна 
дизел отыны берілген. Кестеге сай ша-
руашылықтарға оның 80 пайызы үлес ті-
ріліпті. Талғат Дүйсебаев шаруа шы лық-
тар үшін жанармай тапшы лығы және оның 
бағасына қатысты еш қандай мә селе жоқ 
екенін жеткізді. 

Әлі де ақегіс жұмыстары жалғасуда. 
Бұл бағыттағы жұмыстардың бүгінде 80 
пайызы тәмам. Мұнан бөлек 46 мың гек-
тардан астам ескі жоңышқа, 4800 гектар 
күздік бидай күтімге алынған. 

Басқарма басшысы күріш егіп және 
оны суға бастыру жұмыстары биыл он 
күндей кеш басталғанын айтады. Талғат 
Тұрсынұлы оны ауа райының қолай-
сыз дығымен байланыстырады. Алайда 
еккен егін жауын-шашынға ысырап бо-
лады деп уайымдауға негіз жоқ. Себебі 
жергілікті шаруашылықтар заманауи 
әрі озық үлгідегі техникалармен, құрал-
жаб дықтармен жа рақ талған. Ал картоп, 
жү гері, көкөніс және басқа да бірқатар 
бақша дақылдарын егу мамыр-маусым 
айларында жүргізіледі. 

Талғат Дүйсебаев салада кейбір өзекті 
мәселелердің барын да жоққа шы ғар-
майды. Оның басым бөлігі аяқ су мә-
селесіне қатысты. Яғни аймақтағы оны 
үлестіретін мекемемен жергілікті шаруа-
шылықтар келісім-шартқа отыруда жай-
басарлық танытып отыр. Талғат Тұр сын-
ұлы соның салдарынан «Шардара» су 
қоймасынан берілетін су көлемі мамыр 
айында қысқартылуы мүмкін дейді. 

Айта кетейік, биыл 83,9 мың гек-
тарға күріш егу межеленсе, аяқ суды 
үйлестіретін мекеме мен жергілікті шаруа-
шылықтар арасында 24 мың гектар ал-
қапқа қатысты келісім-шарт жасалған. 
Оның үстіне биылғы егіс науқанына дейін 
жергілікті шаруашылықтардың «Қазсу-
шар» мекемесіне 171 млн теңгеден ас-
там қарызы бар. Аталған мекеме тиісті 
қарызды қайтармай берешегі бар ша-
руа шылықтармен келісім-шартқа отыр-
майды. Сондықтан осы мәселені төра ға-
лар қаперге алғаны дұрыс. 

Жалағаш ауданындағы шаруа шы лық-
тар аяқ суды үлестіретін мекемеге қарыз 
бойынша көш бастап тұр. Оның үстіне қазіргі 
таңда жергілікті шаруашылықтардың 39 
пайызы ғана келісім-шарт жасасқан. Мұ-
нан кейінгі орында Қазалы ауданы тұр. 
Бұл ауданда барлығы 50 млн теңгеден 
астам қарыз болса, бұл берешек бір 
ғана шаруашылыққа тиесілі екен. Аймақ 

басшысы бұл мәселені реттеудің маңыз-
дылығына тоқталып, тез арада келісім-
шарт жасау қажеттігін қаперге салды. 

Биыл украиндық ғалымдардың қаты -
суымен демонстрациялық алаң ашу 
жоспарда бар. Мақсат – аймақта орын 
ал ған су тапшылығы жағдайында там-
шылатып суару әдісін қолдану арқылы 
және тыңайтқыштарды оңтайлы мерзімде 
беріп, әртараптандыру бағытында соя, 
күн бағыс, жүгері, бидай дақылдарының, 
күріштің бірнеше сұрпын тәжірибе ретінде 
егіп, шаруашылық құрылымдарына 
көрсету.   

Басқосуда Жалағаш ауданының әкімі 
Асқарбек Есжанов аудандағы көктемгі 
егін егу жұмыстарының барысы туралы 
баяндады. Иә, ауыл шаруашылығы 
саласы бойынша жыл сайын жоғары 
табыстарға қол жеткізіп, өңір қазынасының 
ұлғаюына сүбелі үлес қосып келе жатқан 
ауданның бірі – Жалағаш. Мемлекеттік 
қолдауларды ұтымды пайдаланған аудан 
диқандары соңғы жылдары, күріштің 
өнімділігін арттыруда табысты еңбек 
етіп, жыл сайын жоғары өнімге қол 
жеткізуде. Былтыр да аудан диқандары 
жоғары нәтижеге қол жеткізіп, ел ризығын 
ысырапсыз қамбаға құйды. 

Асқарбек Темірбекұлы аяқ су мәселесі 
қос бүйірден қысқанда батыл шешімдер 
қабылдауға тура келгенін айтады. Мә-
селен, суды көп қажет ететін күріш көлемі 
2021 жылмен салыстырғанда был тыр 
1299 гектарға қысқартылған. Есе сіне 
оның орнына жоңышқа, жүгері, бидай, 
арпа дақылдарының көлемі артқан. Атап 
айтсақ, жоңышқа 1329 гектарға, жүгері 
298 гектарға, бидай 30 гектарға, арпа 
12 гектарға артық егілген. Ал егісті әрта-
раптандыру бағытында алғаш рет 73 
гектар қант құмайы, 39 гектар соя, 5 гектар 
сұлы, 2,5 гектар қант қызылшасы егіліпті. 

– Былтыр су тапшылығын болдырмау 
үшін Мемлекет басшысының тікелей 
араласуымен егілген дақылдар жоғары 
өнім беріп, толық жиналды. Сонымен 
қатар аймақ басшысының тапсырмасына 
сәйкес аудандағы бірнеше отбасына 
картоп, бақша дақылдарын егу үшін 250 
гектар жер дайындалды. Ол 802 отбасыға 
үлестіріліп, 146 гектар картоп, 8 гектар 
көкөніс және 96 гектар бақша дақылдары 
егілді. Егілген дақылдар уақытылы, толы-
ғымен жинап алынды. Уақыт талабына 
сай суды үнемдеу күн тәртібінен түспейді. 
Былтыр тамшылатып суару әдісімен «Ер-
Әлі» шаруа қожалығы 25 гектар картоп, 
2,5 гектар қант қызылшасы, 5 гектар 
сәбіз дақылдарын егіп, жоғары өнімге 
қол жеткізді. Шаруашылық өсірген кар-
топ, сәбіз өнімдерін облыстың барлық 
аудандарында арзан бағада тұрғындарға 
ұсынды. Егіншінің еңбегі ерте көктемнен 
басталады. Жаздың аптап ыстығында 
кетпенін арқалап, атыздың басында жү-
ретін, өзінің жанкешті еңбегімен күзде 
елді молшылыққа кенелтетін диқандар 
қауымының еңбегі  қай кезде де, қандай 
қоғамда да құрметті, – деді аудан әкімі.

Айта кетейік, биыл ауданда 37052 
гектар жерге агротехникалық талаптарға 
сай егiс орналастыру межеленген. Оның 

ішінде күріш  көлемі – 19 800 гектар.  
Қазіргі таңда 750 гектар жаздық бидай, 
520 гектар мақсары, 70 гектар арпа, 
70 гектар қант құмайы, 64 гектар соя, 5 
гектар сұлы, 4850 гектар жаңа жоңышқа 
орналастырылып, 7200 гектар ескі 
жоңышқа күтімге алынған. Сонымен қатар 
ауданда картоп, бақша дақылдарын егу 
үшін 500 гектар жаңадан жер дайындау 
жұмыстары жүргізілуде. 

Қазіргі таңда 610 отбасы картоп, 
бақша дақылдарын егуге ниет білдірген. 
Жаңадан дайындалатын жерлер шаруа -
шылықтардың демеушілігімен ұйым дас-
тырылуда.

Аудан  бойынша  биыл 4950 тонна күріш 
тұқымы дайындалса, оның 362 тоннасы 
«Янтарь», 4 250 тоннасы «Лидер», 278 
тоннасы «Маршал», 60 тоннасы «Сыр 
сұлуы» сұрпы екен.

Иә, еккен егіннің жемісті, өнімді бо-
луы күтім мен тыңайтқыштарға тіке лей 
байланысты. Осы орайда егісті күтіп-
баптауға қажетті минералдық тыңайт-
қыш тар мен гербицидтер дайындау жұ-
мыстары да жүргізілуде. 

– Көктемгі егу жұмыстарына қажетті 
10810 тонна минералдық тыңайтқыш, 
24060 литр гербицидтің 5654 литрі 
сатып алынды. «Егін егемін десең, ал-
дымен сайманыңды сайла» деген кө-
реген ата-бабаларымыз. Осы ретте көк-
темгі тіршілікте ауыл шаруашылығы 
тех никалары шешуші рөл атқаратыны 
белгілі. Биыл егін егу жұмыстарына 
қатысатын 887 дана ауыл шаруашылығы 
техникасы толық жөнделіп, іске қосылды. 
Жыл басынан бүгінгі күнге дейін аудан 
шаруашылықтары 218,3 млн теңге қар-
жыға 12 дана ауыл шаруашылығы тех-
ни каларын сатып алды, – деді аудан 
басшысы.

Асқарбек Есжанов мұнан бөлек «Таң 
ЛТД» ЖШС-ның жұмыс барысына да 
арнайы тоқталды. Былтыр серіктестік 
диқандары күріштің әр гектарынан 65 цент-
нерден орташа өнім алған. Шаруашылық 
биыл да жоғары көрсеткішке қол жеткізуді 
жос парлап отыр.  

Серіктестік тек күріш егіп қана қоймай 
жоңышқа да өндіріп келеді. Биыл 104 
гектар бидай, 343 гектар жаңа жоңышқа 
егіп, 351 гектар ескі жоңышқа дақылын 
күтімге алған. Онда 115 адам тұрақты 
жұмыс істейді. Серіктестік жыл сайын 
жоғары өнім алып, аудан, облыс көлемінде 
биік белестерден көрініп келеді.

Айта кетейік, бүгінде «Шардара» су 
қоймасында 5,03 млрд текше метр, «Көк-
сарай» су реттегішінде 1,79 млрд текше 
метр су бар. «Арал-Сырдария» бассейндік 
инспекциясының мәліметіне сүйенсек, 
2023 жылдың вегетациялық кезеңіне 3,8 
млрд текше метр су пайдалану лимиті 
белгіленген, бұл былтырғы жылмен са-
лыстырғанда 200 млн текше метрге 
артық.

Душанбе қаласында өтетін Мемле-
кетаралық су шаруашылығын үйлестіру 
комиссиясының (Қазақстан, Қырғызстан, 
Өзбекстан, Тәжікстан, Түркменстан ел-
дері кіреді) кезекті отырысында су пай-
далану маусымындағы Сырдария өзе-

нінің сулылығы болжамына сәйкес, 
«Шар  дара» су қоймасына түсетін көлем 
нақтыланады. Болжам нақтыланған соң 
су лимиттері қайта белгіленеді.

Биыл қыс-көктем айларында «Нарын-
Сырдария» каскадындағы қоймалардан 
төменгі ағысқа жіберілген мол судың 
арқасында каналдар мен көлдер жүйелері, 
шабындықтар суландырылған. Арал теңі-
зінің суы 18,5 млрд текше метрден 20,140 
млрд текше метрге көбейді.

Коммуналдық меншікке алынған 226 су 
шаруашылығы нысанын тазалау, жөндеу 
жұмыстары кезең-кезеңімен атқарылуда. 
Биыл облыстық бюджет есебінен елді 
мекендерді аяқ сумен қамтамасыз ету 
үшін 78 шақырым болатын 7 каналды 
тазалау, елді мекендерге 21 дана насос 
қондырғысын жеткізіп беру және 27 
каналға жоба-сметалық құжат әзірлеу 
жұмыстары жүргізіледі.

Шаруашылықаралық каналдардың 
68 пайызы, ішкі шаруашылықаралық 
канал дардың 79 пайызы тазаланған. Су 
құрылыстарының шаруашылықаралық 
ка налдарының 48 пайызына, ішкі шаруа-
шылық каналдардың 70 пайызына және 
насос қондырғылардың 83 пайызына, 
гидробекеттердің 88 пайызына жөндеу 
жұмыстары жүргізілген.

«Жасыл Қазақстан» ұлттық жобасы 
шеңберінде 2025 жылға қарай 16 ма-
гистралды және шаруашылық кана-
лын цифрландыру жоспарланған. «Қаз-
сушар» РМК Қызылорда филиалы оның 
5-еуіне, яғни 2 магистралды, 3 шаруа-
шылықаралық каналға жоба-сметалық 
құжаттама әзірлеп, мемлекеттік сарап-
тама қорытындысы алынды. 

Суды тиімді пайдалану мақсатында 
облыс әкімдігі мен Австралияның «Ru-
bicon Global» компаниясы арасында 
аймақтың суландыру жүйелерін авто-
маттандыру, цифрландыру жобасын 
іске асыру туралы меморандумға қол 
қойылды. Меморандум республикалық 
мен шіктегі Қызылорда солжаға магис-
тральды каналы бойындағы аумақ тар-
дың суландыру жүйесін жаңғыртуды 
көздейді. Қазіргі таңда «Rubicon Glob-
al» компаниясы Қызылорда сол жаға 
магистральды каналына зерттеу жұмыс-
тарын жүргізіп, жобасын ұсынды.

Мәжілісті қорытындылаған аймақ бас-
шысы ауыл шаруашылығы экспор тының 
үлесін арттыру, шаруашылықтарды қа-
жетті жанар-жағармаймен қамту және 
егілген өнімді мұқият баптап, уақытылы 
жинап алу бойынша тапсырма берді.

Аграрлы ауданның салада жеткен 
жетістігін тізе берсек, толайым табыс көп. 
Бастысы, жергілікті диқандар рекордттық 
өнім алуды дәстүрге айналдырған. Жыл 
сайын күрішпен кірісін еселеген ауданның  
экономикасында қалыптасқан серпін бұл 
сөзіміщге дәлел. 

Биыл да аудан жұрты көктемгі егін 
жұмыстарын бастап кетті. Оның үстіне 
өткен жылмен салыстырғанда күріш 
көлемі ұлғайған. Демек, биыл да салада 
асығымыз алшысынан түскелі тұр, 
қырман астыққа толып, еткен еңбек 
ақталсын дейміз.  

Диқандар дән сепкен күн

басы 1-бетте.

Таным

«Жақсы қартая білу де бір бақыт 
қой» дейтін бізден бұрынғылар. Сол қа-
рия лардың жасына жеткенде бұл сөздің 
мағынасын түсініп жатырмыз. Иә, сөздің 
төркінін түсінген адамға мұның артында 
үлкен мағына жатыр. Рас қой, жалпы 
«жақсы қартаю» деген не? Алдына 
нақты мақсат қойып, сол жолда қажырлы 
еңбек етіп, өнегелі өмірімен өскелең 
ұрпаққа үлгі болу да бір еңбек. Біз бұл 
жолға саналы ғұмырын сарп еткен 
азаматтардың өмір жолын кейінгі буынға 
насихаттағаннан ұтпасақ, ұтылмасымыз 
хақ. Жастар алдыңғы буыннан өнеге 
алса, мемлекеттің бағыты түзу, мақ-
саты айқын болмақ. Себебі қазір елдің 
бо лашағын біз өскелең ұрпақтың келе-
шегімен байланыстырамыз.

Жалағаш ауданының ғасырға жуық 
тарихында көптеген аға-апаларымыз 
ерен еңбектің үлгісін көрсетіп, көпшіліктің 
көңі лінен шыға білді. Көбісі қиын-қыстау 
ке зең дерде жоқтан бар жасап, абырой 
биігінен көрінді. «Кімнің кім екенін халық 
біледі» дегендей, алысқа бармай-ақ 
егемендік алған соңғы 30 жылдан аса 
уақытта небір талантты тұлғалар еңсе-
мізді тіктеп, елдігімізді сақтап қалуда ал-
дыңғы саптан табыла білді. Міне, сондай 
елге танымал азаматтардың бірі де бі-
регейі – Тұрмағамбет Асанов ағамыз. 

Қарымды, қадірлі, қабілетті болған 
туған жердің төл перзенті көптеген жақсы 
қасиеттерімен өзгелерден дара болды. 
Тұрекең қай жұмыста да өзінің іскерлігімен, 
талапшылдығымен, кәсіби шеберлігімен, 
жоғары ұйымдастырушылығымен, ең 
бас  тысы, адамгершілік қасиеттерімен 
ерекшеленді. Оның бойына біткен қарым-
қа  білет – екенің бірі, егіздің сыңарының 
ен ші сіне  тие бермейтін бақыт, табиғи та-
лант, Алланың сыйы.

Тұрмағамбет Асанов 1943 жылы Қы-
зылорда облысы Жалағаш ауданы қазіргі 
Еңбек ауылында дүниеге келген. 1959 
жылы орта мектепті бітірген ол 1961-
1966 жылдары аралығында Алматы 
қа ла сындағы Қазақ мемлекеттік ауыл 
шаруашылығы институтының «Ауыл 
ша руашылығын механикаландыру» фа-
куль тетінде білім алып, оны үздік дип-
ломмен тәмамдады. Ағамыздың жоғары 
оқу орнын үздік бітіруі оның тегін адам 
еместігін, асығы алшысынан түскен ерек-
ше қабілет иесі екенін аңғартса керек. 
Кім біледі, Тұрекең дәрігер мамандығын 
таңдап, мединститутты бітіргенде атақ-
даңқы әлемге жайылған, елімізге та-
нымал хирург-дәрігер болар ма еді.

Тұрекең өнегелі отбасының көш бас-
шысы, өз әулетінің бетке ұстар ағасы, 
өзінен тараған ұрпағының панасы, туған-
туыс, жора-жолдас, әріптестері мен за-
ман дастары үшін батагөй данасы, озық 
ойлы дарасы болып келеді. Көп еңбектенуі 
мен ізденімпаздығының арқасында өз 
бақытын адал да тынымсыз еңбектен, 
табандылықтан, тұрақтылықтан, қайтпас 
қайсарлықтан, қажырлы еңбектен, ең 
бастысы, имандылықтан тапты.

Ол алдына үлкен мақсат қойды, сол 
жолда көп ізденді, тіпті ауыл шаруа-
шылығын механикаландыру бойынша 
тың идеялар да ұсынып, саланың сер-
пін алуына өлшеусіз үлес қосты. Міне, 
аграрлық аймақ диқандарының Сыр 
салысынан тау тұрғызып, табысын есе-
леуде Тұрекеңнің өзіндік қолтаңбасы 
барын осыдан-ақ аңғаруға болады.

Алматыдағы жоғары оқу орнын үздік 
бітірген маманға еліміздің бірқатар өңі-
рінен сұраныс көп болды. Себебі тың 
иге ру жылдарынан кейін салаға жауапты 
әрі білікті мамандар қажет бо ла тын. 
Бірақ жас маман әуелден алдымен туған 
жерінде еңбек етіп, аудан ның екінші ты-
нысын ашуды мақсат еткен және со лай 
болды да. 1967-1973 жыл дары ара-
лы ғында ауданға қарасты Жаңа та лап 
совхозында бас инженер бо лып, ауыл-
дың, ауданның, аймақтың, қала бер ді 
елі міздің өркендеуіне өлшеусіз ең бек 
сіңірді. 

Тұрекеңнің тағы бір жақсы қасиеті жас 
мамандарды еңбекке баулуында жатыр. 
Ол жас та болса өзінің білікті маман 
екенін алдымен жұмысымен дәлелдеді. 
Мұнан кейін қатарластарынан өзіндей 
табанды әрі жауапкершілігі мол кадр қа-
лыптастыруға білек сыбана кірісті. 

Оқу бітірген бойда оны жан-жақтан 
жұмысқа шақырушылар көп болды, 
бірақ туған жерінде еңбек етуді жөн 
деп білді. Осы жолда нәтижелі еңбек 
етті, бейнетінің зейнетін көрді. Еңбек 
жолы Жаңаталапта басталған ағамыз 
осы лайша түрлі қызметтерде абырой 
биігінен көрінді. 

Ол тұста ауыл шаруашылығы тұралап 
қалған, қазіргідей озық үлгідегі заманауи 
техникалардың өзін былай қойғанда, 

аттары сөздік қорымызда жоқ еді. 
Мұндайда шаруашылық жұмысындағы 
басшылық қызметтерді кез келген адамға 
тапсыра бермейтіні тағы да анық. Жас та 
болса бойдағы табандылығымен көзге 
түсіп, сенім үдесінен шыға білетін білікті 
ма манға көбіне тұралаған  һәм түйткілді 
мәсе лелердің оң шешіміне жұмыс жасау 
жүктелетін. Бірақ соның ешқайсысында 
Тұрекең сыр алдырмады, азаматқа сай 
еңбек етті, сол қажырлы еңбегінің арқа-
сында сенім үдесінен шықты. Атпал аза-
маттың уақыт өткен сайын қызметі жиі 
өскеніне сол бойдағы жақсы қасиеттер 
сеп болды деп білемін. 

Иә, Жаңаталап совхозында бас инже-
нер болып 6 жыл жұмыс жасады, жай 
ғана жұмыс жасап қойған жоқ, өзі секілді 
жастардың тәжірибесін шыңдап, ауыл 
азаматтарын еңбекке баулыды десем, 
артық айтқаным болмас. Тұрекеңнің 
мұндай қадамға баратындай реті бар, 
себебі ол тұста өзі секілді оқыған, көзі 
ашық, кез келген істі үйлестіре білетін 
ма мандар жоқтың қасы. Бір жағынан 
басшылықтың сенімі тұр, бала күннен 
алдына қойған мақсаты тағы бар. Не 
керек, тұралаған шаруаны ширатып, ел-
дегі түйткілді мәселелерді шешудің не-
гізгі жолы осы деп түйді. 

Кейін Тұрмағамбет Асанов Жалағаш 
ауданындағы «Қазселхозтехника» бір-
лес  тігінің басшысы болды. Ауыл шаруа-
шылығын дамыту мақсатында құрылған 
бірлестікте бір ғана жыл еңбек етті, 
саладағы мәселелердің оң шешіміне 
еңбек етуге он екі ай аздық етеді, әрине. 
Алайда мақсаты айқын, жұмысы жүйелі 
маманға шаруаны ширатуға аз ғана 
уақыт жеткілікті екен. Тұрекеңнің бір лес-
тікті басқарған жылы атқарылған жұ мыс-
тарға қарап осындай ой түйдік. 

Жұмыста істің жүйесін білетіндігімен, 
кез келген мәселелерде тың идеялар 
ұсынуымен көзге түскен Тұрекеңе ау-
данда да сұраныс көп болды. Ел дің 
қалауымен, басшылықтың ма құл дауы-
мен ол Аққұм совхозына директор болып 
тағайындалды. Ол тұста тұралаған мә се-
лелер ауылдарда жиналып қал ған, әсіресе 
Аққұм ауылында ша руаны ширатуға 
ке дергілер көп болды. Бірақ мұның бәрі 
Тұрекеңнің тың идеяларының, елді ең-
бекке жұмылдыруының арқасында оң 
ше шімін тапты. Осылайша ол 1974 жыл-
дан 1983 жылға дейін, яғни үздіксіз 9 жыл 
ауылдың екінші тынысын ашуға бар қа-
рым-қабілетін, күш-қайратын, саналы ғұ-
мырын сарп етіп, нақты нәтижеге елмен 
бірге қол жеткізді. 

Кейін атпал азамат аудан орта лығын -
дағы №15 орта кәсіптік-техникалық учи-
лищеге басшылық қызметке ша қырту 
алды, ауыл шаруашылығы са ла сы бо-
йынша алған жоғары білім, са лада жиған 
тәжірибе, бәрі-бәрі осы қыз мет ке сеп 
бол ды ма деймін. Мұнда да Тұрма ғам бет 
Асанов 3 жыл директорлық қызмет етті. 

Жастарға кәсіптік-техникалық білімді 
меңгертуде алдымен материалдық жа-
ғынан толық білім ошағы жарақталуы 
тиіс. Себебі бұл сала кез келген пән 
секілді емес, көбіне практикалық тұр-
ғыдан шыңдауға басымдық беруді талап 
етеді. Бірақ сексенінші жылдардың 
бас кезінде мұндай жағдай қайдан 
бол  сын. Десе де бас-аяғы 3 жылдың 
ішінде оқу орны материалдық жа ғы-
нан болсын, балаларға кәсіптік-техни-
калық білім беруге қатысты құрал-жаб-
дықтармен қамтамасыз етілуде бол сын 
үлкен жетістікке жетті. Кейін мұнда бі-
лім алған жастардың басым бө лігі ауыл 
шаруашылығы саласының алға басуын-
да өзіндік қолтаңбасын қал ды рып, қа-
жырлы еңбек етті. 

Істің жүйесін, сөздің парқын білетін 
азаматқа мұнан кейін облыстан сұраныс 
келді, оқу орнының директорына бас 
шаһардағы бұрынғы Қызылорда об лыс-
тық жолаушылар тасу автоком би наты 
жұ мысқа шақырды. Жай жұмыс емес, 
бас инженер етіп алмақшы. Аймақтың 
қай бұрышын да өзінің туған жері деп 
білетін Тұрекең аймақтың бұл ұсынысын 
жауапсыз қалдырмады. Осылайша атал-
ған мекемеде де бір жыл еңбек етті. 
Сондай-ақ аймақтағы Қызылорда совхоз 
техникумының оқытушысы болып, кә-
сіптік-техникалық білімді игеруді мақсат 
еткен жастардан өзі секілді білікті кадр 
қалыптастыруға ден қойды. 

Жерлесіміздің мұнан кейінгі еңбек 
жолы өзі оқып, білім алған Алматы қа ла-
сында жалғасты. Жалпы, бойда жауап-
кершілік пен табандылық, жұмысқа деген 
адалдық, сенім үдесінен шығу сынды 
жақсы қасиеттер болса, ешкім жұмыссыз 
қал майды екен. Бұл сөзімізге Тұрекеңнің 
өнегелі өмір жолы тұздық болары анық. 
1997 жылдан 2006 жылға дейін атпал 

азамат Алматы қаласындағы «Тай қазан 
техносервис» зауытында бас дирек тор-
дың орынбасары қызметін абыройлы ат-
қарып, зейнеткерлікке шықты. 

Иә, саналы ғұмырын елдің дамуына 
арнаған азаматтың осынша еңбегі еске-
русіз қалған жоқ. Елге сіңірген елеулі 
еңбегі үшін мемлекет тарапынан «Құр-
мет белгісі» орденін кеудесіне тақты. 
«Ле нинның 100 жыдығы» медалімен 
ма  ра патталды. Екі мәрте ВДНХ-ның 
қола медалін иеленді. «Қазақстанның 
тың иегудің 25 жылдығы» медалына 
да Тұрмағамбет Асанов лайық деп 
та нылды. Зілзала зардабынан кейін 
Зайсан қаласын қалпына келтіруге қос-
қан үлесі үшін арнайы медалмен мара-
патталды. «Ұлы жеңіске – 70 жыл» 
медалі де ағамыздың кеудесінен орын 
алды. Туған жердің түлеуіне аянбай 
еңбек етіп, осы жолда саналы ғұмырын 
сарп еткен атпал азаматқа аудан жұрты 
«Жалағаш ауданының Құрметті аза-
маты» атағын беруді ұсынды, мұны 
жергілікті билік қолдады. Ауданның ең 
үлкен марапатына лайықты азаматты 
таң дауда халықтың жаңылмағанын 
оның еңбек жолы айқындап тұр.

Тұрекеңнің бақытының шыңы жан-
жары, Құдай қосқан қосағы Күләш жеңгей 
екеніне ешкім күмән келтіре алмас. 
Себебі оның бар бақытты өмірі шаңырақ 
көтергеннен кейін басталды. Ерлі-зайып-
ты болып 57 жыл бірге өмір сүрген 
олар дүниеге 6 бала әкеліп, олардан 
20 немере, 6 шөбере сүйді. Осылайша 
өсіп-өнген, көгеріп-көктеген, өркен жайған 
мәуе лі бәйтерекке айналды. 

Атам қазақ «Алты баласы бардың 
арманы бар ма, арманының орындалмай 
қалғаны бар ма?» деп бекер айтпаса 
керек. Тұрекеңнің өмір бойы жинаған бар 
байлығы да, бақыты да, бағы да, құты 
да, берекесі де, керекті жерінде ақыл 
қосып, кейде еркіне жіберіп, еркелететін 
де, көпшіліктің ойынан шығып, кеңшілік 
жасайтын да, ретті жерінде кешірім жа-
сайтын да, барға қанағат, жоққа са-
быр ететін де, өзінің аналық ақ адал 
жүрегімен қолдап, қорғап, қас-қабағына 
қарап, барлық жағдайын жасап жүрген 
Күлекең деп айтуға толық хақымыз 
бар. «Жігіттің қосы оңбай, ісі оңбайды» 
дейді атам қазақ. Тұрекеңнің шаңырақ 
көтергеннен бастап ісі оңды. Отбасында 
Тұрекең отағасы болса, Күлекең ақ жау-
лықты ана, сүйген  жар, ару әйел, ота-
насы, сүттей ұйыған жанұяның бере кесі 
бола білді. Осыдан-ақ аңғаруға бо лады, 
Жаратушы ием шын ықыласы ауған 
отбасының негізі берік қаланып, шаңы-
рақ көтергеніне 57 жылдан асса да, ба-
қыт ты да мағыналы, мәнді өмір сүріп 
келе жатқан отбасының татулығына, бір-
лігіне, тірлігіне иненің жасуындай сызат 
түспейді.

Оның оқу бітірген соң аудандағы іргелі  
шаруашылық Жаңаталап кеңшарында 
бас инженер болып Социалистік Еңбек 
Ері, білікті ұйымдастырушы Алдаберген 
Бисенов ағамыздың қарамағында еңбек 
жолын бастады, білікті, іскер, беделді 
Алдаберген ағамыздың өмір мектебінен 
сүрінбей өтіп, мол тәжірибе жинақтап, 
үлкен өмірге жолдама алды. 

«Қазсельхозтехника» бірлестігінің 
бас тығы, 10 жылдай Аққұм кеңшарының 
директоры, №15 кәсіптік техникалық 
училищенің директоры, Қызылорда об-
лыстық жолаушылар тасу автокомби-
натының бас инжинері, Қызылорда 
совхоз техникумының оқытушысы қыз-
мет терін абыроймен атқарғанын сөз 
басында айттық. Әсіресе Алматы қа ла -
сындағы «Тайқазан техносервис» зауы-
тында бас директордың орынбасары 
қызметін атқарған тұста өндіріс орнында 
шаруаның ширауына үлкен үлес қосты.

Тұрекең Жалағаш ауданындағы абы-
ройлы қызметі үшін үш рет Жалағаш 
аудандық кеңесіне депутат, төрт рет 
ау  дандық партия кеңесінің мүшесі 
бо лып сайланды. 1973 жылы Қазақ 
Рес пуб ликалық ауыл шаруашылық 
қыз  меткерлері кәсіподақтарының ХІ кон-
фе ренциясына да делегат болып сай-
ланды. Туған жерде еселі еңбек етіп, 
ауыл ша руашылығының өсіп-өркендеуіне 
ерек ше үлес қосқаны үшін «Жалағаш 
ау да нының Құрметті азаматы» атағын 
халық берді. 

Зейнеткерлікке шыққаннан кейін 
Тұре  кеңнің өмірінде екінші бір мәртебелі, 
маңыз ды, абыройлы кезең басталды 
деп айтуға болады. Пайғамбар жасынан 
асқаннан кейін шығармашылықпен айна-
лысып, көптеген кітаптары жарыққа 
шығып, қалың оқырманға жол тартты. 
Газет беттерінде танымды, тәрбиелік 
мәні бар мазмұнды мақалалары жарық 
көрді. Оның шығармалары мән-мағы-

насымен, тың деректермен, сөз жүйесімен 
ерекшеленетін.

 Қарымды қаламгердің 2004 жылы 
«Өнегелі өмір» атты алғашқы туындысы 
жарық көрді. Мұнан кейін, яғни 2005 
жылы «Өмір – өзен», 2011 жылы «Керейт 
ата ұрпақтары», 2013 жылы «Ұрпағымыз 
керейттің», 2014 жылы «Сырдан шыққан 
сұңқар», 2015 жылы «Ұрпаққа ұрпақ 
жалғасы», 2016 жылы «Көшеней керейт», 
2021 жылы «Адам бір көшкен керуен» 
атты кітаптары жарық көрді. Биыл атпал 
азаматтың «Өмір – керуен» атты тағы бір 
туындысы қалың оқырманға жол тартты. 

Тұрмағамбет Асанов – өз оқырман да-
рына мәнді, мағыналы, тарихи шежіре-
лерге бай туындылармен танылған 
ав тор. Биыл жарық көрген кітабын ғұмыр-
намалық туынды десе де болады. Ұзақ 
жылдар ауыл шаруашылығы саласында 
басшылық қызметтерді абыроймен 
атқарған азаматтың әлі де талай еңбегі 
жарыққа шығатынына сенеміз. 

Оның «Өмір – керуен» атты кітабы 
алдымен бүтін бір әулеттің тыныс-тір-
шілігімен басталады. Сондай-ақ аудан-
ның дамуында өзіндік қолтаңбасын 
қал дырып, сол жолда қажырлы еңбек 
еткен азаматтардың өнегелі өмірі кейінгі 
буынға на сихатталған. 

Автордың өзі айтқандай, айналаңдағы 
адамдармен сыйласып, мемлекеттің 
дамуына, өңірдің өркендеуіне қажырлы 
еңбек еткеннен асқан бақыт жоқ. Себебі 
қай кезеңде болсын адамның өмірі 
сонымен мәнді, мағыналы болмақ. 

Тұрекеңнің ең алғашқы естелігін 
Со  циа листік Еңбек Ері Алдаберген Би-
се новке арнауы да тегін емес. Тіпті 
Алда берген ағамыз жайлы кейін тұтас 
бір еңбекті жарыққа шығарды. Сондай-
ақ оның биыл қалың оқырманға жол 
тартқан кітабында «Еліне еңбегі сіңген 
тұлға», «Ұстаз мерейі», «Ел ағасы», «Бір 
әулеттің бәйтерегі», «Елінің құрметіне 
бөленген азамат» атты естеліктер қам -
тылып, әр салада егемен елдің ке мел 
келешегіне саналы ғұмырын сарп еткен 
қайраткерлердің өмір жолы насихат-
талды.   

Белгілі мемлекет және қоғам қай рат-
кері Сейілбек Шаухаманов ағамыз «80 
жас – арман жас, абыройлы жас. Абыз 
ақсақалдың жасы» деп айтушы еді жа-
рықтық. Атам қазақта «Қияға өрмелеп 
жыланда шығады, қалықтап қыранда 
шығады» деген қанатты сөз бар. 

Міне, біз білетін Тұрмағамбет ағамыз 
Құдай қосқан қосағы Күләш жеңгеміз 
екеуі қырандай қалықтап, сексеннің 
сең гіріне шықты. Бұл да бір бақыт, бұл 
да бір белес, бастысы, осынша уақыт 
текке өткен жоқ, мемлекеттің дамуына, 
өңірдің өркендеуіне сеп болды. Түсінген 
адамға екінің бірінің пешенесіне бұйыра 
бермейтін бақ. Бұл күнде Тұрекең мен 
Күлекең бауырынан өрген төртінші ұр-
пағын көріп, мәуелі бәйтеректей ба-
қытты өмір жалғасуда. Үлкені Анар фи-
зика-математика ғылымының докторы, 
Құралайы қаржы саласында қызмет 
атқарса, жолдасы Бақытжан да банк 
қыз меткері, Алтай деген баласы – жо-
ғары білімді, кәсіпкер, қаржыгер, 
жары Ұлболсын – жоғары санатты мұ-
ғалім. Жұлдызайы жоғары санатты дә-
рігер болса, жолдасы Бақытжан әс-
кери дәрігер болып еңбек етуде. Тағы 
бір қызы Ардақ мемлекеттік қызметте 
жұмыс жасап жатыр. Ал оның жолдасы 
Талғат  білім саласында қажырлы еңбек 
етуде. Кенжесі Нартай өзі секілді ин -
же нер, электроншы, келіншегі Мадина 
эко номика саласында еңбек етеді. Бір 
сөзбен айтқанда, әке жолын қуған ұл-
қыздары да елдің дамуына қызмет 
етуде.  

Дана халқымыз өсіп-өніп, береке 
да рыған әулетті «Құдай үйген төбеге» 
теңеп, киелі шаңырақ деп жатады. Құдай 
үй ген төбе мен қолдан үйген төбенің жер 
мен көктей айырмашылығы бар. Бітік егін 
құнарлы жерде ғана өсіп, өнім береді. 
Адамдар да сол сияқты, алған тәліммен 
көгеріп көктейді. Небір даналар, даралар 
мен данышпандар, елдің еркелері мен 
көш бастайтын сенімді серкелері текті 
жерден, текті атадан шығады. Бұл әулет-
тен тараған балалар сөзімізді қуаттаса 
керек.  

Атақты Конфуций «Адамдар көп, қа-
сиеті барлар аз» деген екен. Бойында 
бар лық жақсы қасиет тоғысқан біз біле-
тін қадірменді Тұрмағамбет Асанов аға-
мыз дың өмір жолы өскелең ұрпаққа үлгі.

Кенжеғара сүлейменов,
аудандық билер 

алқасының төрағасы, 
Жалағаш ауданының 

құрметті азаматы

Өнегелі отбасы

Ғылыми жоба

Бақытын еңбектен тапқандар

Өзінің туған жеріне адал қызмет ету – кез келген 
адамның арманы. Алайда мұндай бақ барлығына 
бірдей бұйыра бермейді. себебі бұл жолда қажырлы 
еңбек етуді мақсат еткен адамның бойында 
жауапкершілік, табандылық, адалдық, патриоттық 
сынды жақсы қасиеттер табылуы тиіс. 

Алланың өлшеп берген өмірі, тағдырдың сызып 
қойған даңғыл жолынан ешкім асып өте алмас. Дәм-
тұзы таусылған адам жалған дүниемен қоштасып, кел-
мес сапарға аттанып кете бермек. Былтыр 6 мамыр 
күні дүниеден аяулы бір азамат өтті. Бі реуі міздің бауыр 
еті баламыз, біреуіміздің бір нанды бө лісіп жеген жан 
бауырымыз, енді біредің адал досы Дархан Оразбаевтан 
ойда жоқта көз жазып қалдық. Достары бас қосқанда 
орнының жоқтығын еске алар, ал бауырлары бірін-бірі 
сүйрелеп, өмірін жалғастырар, бірақ көз алдымызда аман 
жүрген баламыздан айы рылған біздің, ата-анасының 
көз жасы, қабырғасын қайыстырған қайғысы, ешқашан 
сөнбейтін сағынышы бір сәтке де басылмасы анық. Ана 
жүрегі үшін бұдан ауыр азап бар ма?! «Аталатсаң, аталат, 
боталатпа» дейтініміз де сол ғой.

Қыршын кеткен бауырымыздың азаматтығын айтпа-
ғанда, адамгершілігінің өзі айналасындағы адамдарға, ортасына, отбасына деген 
қарым-қатынасынан көрініп тұратын. Енді міне, адами болмысымен өзгеден ерек 
тұратын аяулы жанның бұл дүниемен қоштасқанына да 6 мамыр күні жыл толады. 
1988 жылдың 11 қыркүйегінде дүниеге келген Дархан баламыздың жайдарлы мінезі, 
жарқын бейнесі, ақадал көңілі мен кеңпейілділігі әлі күнге жадымызда. Оның келмес 
сапарға аттанғанына жылға жуық уақыт өтсе де, қабырғамыз қайысып, көңіліміз 
орта күйде жүрміз. Жансыз бейнесіне телмірумен, сағынумен күндер, айлар өтуде. 
Көңіліміз әлі сенбегенімен, ақылға жеңдіріп, мәңгілік мекеніне кеткен баламыздың, 
бауырымыздың жақсы қасиеттерін еске алумен келеміз. Өйткені дүниеге келу бар да, 
қайту да бар екенін бәріміз білеміз. Жаратқанның жарлығы жетсе, пенденің қолынан 
келетін шара жоқ қой. Біздің қолымыздан келетіні тек қол жайып, құран бағыштау ғана 
екенін білеміз. Жан баламыз, бірге өскен бауырымыз Дархан Бахытбекұлының жатқан 
жері жайлы, топырағы торқа болсын. Алла алдынан жарылқап, жаны пейіштің төрінде 
шалқысын. 

Жалыны сөнді жанымның,
Асқары құлап бағымның.
Естимісің сен мені,
Сағындым, балам, сағындым.

Еске алушылар ата-анасы, бауырлары

сАҒыНдыҚ сЕНің ЖүЗіңді

Жобаға ауданға қарасты білім ошақ та ры нан 13-16 жас 
аралығындағы оқушылар қатысты. Олар II кезең бойынша 
сынға түсті. I кезеңде оқушылар қарымды қаламгердің өмір 
жолы мен шығар ма шылығын зерттесе, II кезеңде белгілі 
журналистке арнаған арнау өлеңдері мен эсселерін оқып, бақ 
сынады. 

Шараға қара сөздің қаймағын қалқып, қоғам өмірімен етене 
араласып, ел аманатын арқалап өткен журналист Жұмабек 
ағамыздың көзің көрген, кезінде әріптес, дос-жаран  болған 
жақындары мен туыстары, редакция ардагерлері мен баласы 
Мансұр келді. Шара барысында елім деп еміренген азамат 
туралы тың пікірлер  мен естеліктер айтылды. 

Сыр өңірінің руханиятына өзіндік үлес қосқан белгілі азамат, 
ақын, қаламы қарымды журналист, Жаңаталап ауылының ту-
ма сы Жұмабек Әбжәмиұлы 1956 жылы 15 маусымда дүниеге 
келді. 1963 жылы сол ауылда 8 жылдық мектептің та бал-
дырығын аттаған. 1971-1973 жылдары №117 орта мектепте 
9-10 сыныпты бітіріп, ауылда жұмысшы болып еңбек еткен.

1974-1976 жылдары аралығында Совет армиясында болды.
Әскерден келген сон Алматы қаласындағы Қазақ Мем ле-

кеттік университетінің журналистика факультетін бітірді. Туған 
жерге оралып, аудандық «Жаңадария», қазіргі «Жалағаш 
жар шысы» газетіне тілші болып жұмысқа орналасты. 1977 
жылдың маусым айынан 1978 жылдың мамыр айына дейін 
аудандық газетте әдеби қызметкер, 1978-1987 жылдары 
аралығында аудандық радиохабардың ұйымдастырушысы 
қызметін атқарды. 1982 жылы СССР Журналистер одағының, 
1988 жылдың шілде айынан бастап Совет Одағы Комунистік 
партиясының мүшесі болды. 1984-1989 жылдары еңбекші 
хаттары, ауыл шаруашылығы бөлімінің меңгерушісі болып 
қызмет атқарды. 1989 жылдан өмірінің соңына дейін аудандық 
газеттің жауапты хатшысы қызметін абыроймен атқарды.

Жұмабек ағамыз жары Ақалмаш апай екеуі бір қыз, үш 
ұл тәрбиелеген. Қазіргі таңда олардан он үш немере бар. 
Газетте жүріп, радио хабарларды ұйымдастыру жұмыс та ры-
ның басшысы бола білген Жұмабек ағамыз 1991 жылдың 7 
мамырында «Радио күні» дүниеден озды. 

Тумысынан тұлғасы бөлек, артына елеулі қазына қалдырған 
қаламгердің шығармашылығына арналған жобада бақ сынаған 
жастардың барлығыдерлік зерттеу жұмыстарын кең көлемде 
жүргізгені көрініп-ақ тұр. Алайда білім бәйгесінде үздіктер 
лайықты бағасын алатыны анық. Рухани ордадағы тағылымды 
шараға қазылық еткен азаматтардың шешімімен жүлделі І 
орынды Т.Жүргенов атындағы №123 мектеп-лицейінің 8 сынып 
оқушысы Мархабай Оралхан алды. Сонымен бірге Ә.Оңалбаев 
атындағы №117 орта мектептің 8 сынып оқушысы Нұрай Әпір 
мен З.Жарқынбаев атындағы №202 орта мектептің 8 сынып 
оқушысы Жаңыл Әбдімәлікқызы ІІ орынды иеленсе, ІІІ орынмен 
№188 мектептің 7 сынып оқушысы Балнұр Қыпшақбай, Әл-
Фараби атындағы №201 мектеп-лицейінің 8 сынып оқушысы 
Зере Қайрулла, Ш.Ермағанбетова атындағы №246 мектептің 7 
сынып оқушысы Дильназ Төлекова марапатталды. 

Шара соңында жобаға қатысушылар қарымды қаламгердің 
өнегеге толы өмірі мен өнер жолын кейінгі ұрпақ санасында 
жаңғыртып, дәріптеу мақсатында аудан мектептерінің біріне 
немесе аудан орталығындағы көшеге Жұмабек ата мыз дың 
есімі берілсе, сонымен қатар қаламгердің өмірбаян, өлеңдерін, 
қолжазбаларын жинақтап, «Халқы сүйген қаламгер» атты кітап 
шығарылса деген ұсыныстарын білдірді.  

Өмір жолы өскелең ұрпаққа да, өзгелерге де өнеге болар 
қа рымды қаламгердің артында ұрпағынан бөлек ел есінен 
өшпес аңызға айналған аты, сарғайған парақтарда құнды 
мақалалары қалды. 

Ақтоты ЕРЖАНҚыЗы

Халқы сүйген қаламгер
Ата-бабаларының ізін жалғап, халқының қасиетті 

сөз өнерін ұрпағына үлгі етіп қалдырған өнегелі 
әке, белгілі журналист Жұмабек Әбжәмиловтың 
шығармашылығын насихаттау, өмір жолын ұрпаққа 
таныту, зерттеп-зерделеу мақсатында аудандық 
кітапхана және халықаралық «Қазақ тілі» қоғамы 
аудандық филиалының ұйымдастыруымен «халқы 
сүйген қаламгер» атты ғылыми жоба байқауы өтті. 

Ауыл тынысы

Әріптесім екеуміз ерте Жаңада-
рияға бет алдық. Барды бар деп 
айту керек, бұрынғыдай емес ау-
дан мен екі ортаны жалғайтын жол-
дың сапасында мін жоқ. Бұған дейін 
Есет батырдан өте бере көлігіміздің 
жылдамдығын азайтып, ой-шұқырды 
түгендеп отырушы едік. Сонда сонау 
шалғай ауылдан ау данға қатынайтын 
қоғамдық көлік иесінің, ауыл тұрғын-
дарының айтар «уәжін» жөн дей тінбіз. 
Ары-беріден ауыл адам дарының шы-
дамдылығына қайран қалатын да 
едік. Ал қазір кешегі күрмеулі мәсе-
лелер шешімін тауып, жол жайы жақ-
сарып, жөндеуден өтіп, халықтың 
қуа нышы еселенді. Ел игілігі үшін жа-
салған іс деген осы шығар. 

Сонымен Жаңадарияға жетіп, кі-
ре    берісінен «Ауылда не өзгеріс бар 
екен?» деп журналистік қызы ғу шы-
лығымызбен көз жүгіртіп шықтық. 
Ауыл айнадай таза, кіребе рістегі 
сая бақтан бастап, сонау әкім шілікке 
дейін көзге оғаш көрінер ештеңе бай-
қамадық. Әкімшілікке жет кен соң 
жуыр да ғана сайланған ауыл әкімі 
Рауан Ақпанбетовпен әңгі ме лесіп, 
ал дағы қолға алынатын жо ба лармен 
таныстық. 

Жаңа жобалар 
жүзеге асады

– Жаңадарияда көптің қуанышын 
еселейтін ау қымды істер мен жарқын 
жобалар қолға алынып жатыр. Әңгі-
мені осы дан бастайық, – деген сө-
зімізді ауыл әкімі де қоштай кетіп, 
«Әуелі сүйін ші лейтін жақсы хабардан 
бастайын» деді.

– Жаңадария – аудан орталығынан 
шалғай демесеңіз, ауыл шаруа шы-
лығын дамытуға қолайлы елді мекен. 
Өзім осы ауылдың перзенті бол ған-
дықтан ауылдың абаттануына, елді 
мекен халқының әлеуетінің ар туына, 
эко номикасының нығаюына жұмыс 
жа сауды күн тәртібіне қойып отыр мын. 
Мұн дағы мәселелерді, тұр ғын дардың 
талап-тілегін, шешімін табуы тиіс 
мәселелерді де жақсы білемін. Мен 

назарға алған мәсе ле лердің бірі – аяқ 
су тапшылығы. Аяқ су тапшылығының 
алдын алу ауыл үшін өте маңызды. 
Өйткені ауылдағы ағайынның бәрі 
егін шаруашылығымен айналысады. 
Егін егіп, алажаздай еңбектеніп, 
қоңыр күзде өнімінің берекесін кө-
руді әдетке айналдырған. Сон дық-
тан ауыл азаматтарына қол бай лау 
болатын мәселені ең әуелі қолға 
алуды жөн көрдік. Әрине қол жайып 
отыра берсек, істің нәтижесі бол-
майтыны белгілі ғой. Сол себепті 
ауыл тұрғындарының қол көме гі-
мен, асар әдісімен Мүлкілән, Іңкәр 
каналдарын қазу жұмыстары жүр-
гізілді. 8 шақырым іңкәр каналы қа-
зылып, аяқ су тапшылығына алып 
келетін барлық кедергілер жойылды. 
Бұл игі бастамаға мұрындық болған 
кәсіпкер кенжебек Ілиясовтың да 
есімін ерекше атап өтуіміз керек. 

Жол жайына келер болсақ, елу 
жылдан бері Жаңадарияның ішкі 
көшелеріне асфальт төселмепті. Был-
тырдан бастап ауылда жол құрылысы 
қарқын алып, тұрғын дардың та-
лап-тілегі ескеріле бастады. Жол са-
пасына қатысты басқа мәселелер 
де назарда тұр. Мәселен, былтыр 
ауылға алып келетін 17 шақырым 
жолдың 4,1 шақырымына асфальт 
төселген. Өткен жылдың соңында 
тоқтаған жол құрылысы биыл қайта 
қарқын алып, толықтай жөндеу жұ-
мыс тары аяқталды. Нәтижесін 
ауыл тұрғындары көріп отыр. Енді 
ауданмен екі ортадағы жолда емін-
еркін, еш кедергісіз жүре алады. 

Сонымен бірге биыл ауылда 
ба лалар ойын алаңы салынады. 
Мердігер компания осы мамыр айын-
да жұмысын бастайын деп отыр. 
Бұл ойын алаңы да ауыл бала ла-
ры үшін жақсы нысан болғалы тұр. 
Балалардың уақытын тиімді пайда-
лану үшін осындай орындардың 
берері көп. Айта кетейін, ойын алаңы-
ның бір бөлігі ересек жандар үшін 
демалатын орын болмақ. Бұл да 
ауыл халқына жақсы жаңалық деп 
есептеймін, – деген ауыл әкімі Рауан 

Ақпан бетов тағы да бірқатар жаңа-
лықтың шетін тарқатты. 

Рас қой, ауылдың дамуы, оның 
көгеріп-көктеуі сондағы ағайын-
ның тіршілігіне де серпін береді. 
Ауыл дамыса, аудан экономи ка-
сының көтерілуіне де әсер етеді. 
Өйт кені ауданның даму көрсет кіші 
ауыл дардың әлеуметтік-экономи ка-
лық деңгейімен өлшенеді. Ал ауыл 
дамуына импульс беретін жобалар 
әрқашан ел игілігіне жұмыс істеуі тиіс. 

Жаңадариялықтарды биыл ауыл 
орталығынан бой көтеретін 60 орын-
дық балабақша мен мәдени-көпшілік 
шаралар өткізуге арналған сахнаның 
салынуы қуантпақ. Айта кету керек, 
балабақша 1-6 жас аралығындағы 
балаларға мектепке дейінгі тәрбие 
береді. Яғни ясли балабақша игілікке 
берілсе, тұрғындар тіпті бір жастағы 
балаларын да осында орналастыра 
алады. Ал «Өңірлерді дамыту» мем-
лекеттік бағдарламасы аясында бой 
көтеретін мәдени-көпшілік сахнаның 
да құрылысы көп ұзамай басталмақ. 

Тағы бір жаңалық, ауылда «Арда-
герлер саябағы» ашылған. №203 
орта мектеп жанынан орын алған 
сая бақ бүгінде толығымен қоршалып, 
қарықталып, аяқ су келіп тұр. Мұнда 
енді ағаш отырғызу жұмыстары жүр-
гізілуде. Саябақта қаратал, терек, 
тіпті жеміс ағаштары отырғызылатын 
болады. Ауылға кіреберістегі жалғыз 
соғыс ардагері Ысқақ атамыздың, 
мектеп жанындағы аяулы ұстаз 
Ұзақкүл апамыздың және жаңадан 
ашыл ған ардагерлер саябағының кү-
тіп-бапталуы қатаң бақылауда екен. 
Әрқайсысын бір-бір адамның жауап-
кершілігіне беріп қойыпты ауыл әкімі. 

Айта кету керек, ауылдағы №203 
орта мектептің де алдағы уа қытта 
күрделі жөндеуден өтетініне ауыл-
дағы ағайын дән риза. Ауыл хал-
қының басым көпшілігі осында жұмыс 
істейді. Мектептің жөндеуді қажет 
ететіні көрініп-ақ тұр. Көптің тілеуі 
қабыл болып, білім ошағының қайта-
дан жаңа қалыпқа енетін күні де алыс 
емес. 

Жаңадария – жарқын жобалар мекені

Қазір шүкір, ауданға қарасты ауылдардың дамуы көш ілгері. Кәсіпкерлікке қолдау 
білдіретін қайтарымсыз гранттар, енді қолға алынып жатқан «Ауыл аманаты» жобасы, «Ауыл 
– ел бесігі» сынды жобалар елді мекендердің әлеуметтік-экономикалық даму динамикасын 
көтеруде. мемлекеттік бағдарламалар мен жаңа жобалардың нәтижесінде ауылдағы тыныс-
тіршіліктің күретамырына қан жүріп, көркейе түсті. Ал іліп аларлықтай ірі жобалар қолға 
алынып жатқан ауылдардың бірі – Жаңадария. Жақсыны көрмекке деп, біз де шалғайдағы 
ауылдың шаруасымен танысып қайттық. Көзбен көріп сүйсіндік, ауылдағы ағайынның 
қуанышына ортақ болып, алда атқарылатын жұмыстарға риза болдық. Тарқатайық...

Мектеп тарихына шолу жасасақ, 
кезінде Қазақстанда шөлді-шөлейтті 
аймақтарды игеру мақсатында 
мал шаруашылығымен айна лыса-
тын көптеген совхоздар құрыл-
ғаны белгілі. Олардың қата рында 
1964 жылы қазығы қағыл ған Жаңа-
дария совхозы да бар. Совхоз ди-
рек торы Ж.Бисариев ел көшіп келе 
бастағаннан-ақ мектеп жасындағы 
балаларды оқыту үшін бір бөлмелі 
бастауыш сынып үйін салдырды. 1964-
1965 жылдары бастауыш сыныптық 
мектеп ашылып, алғашқы ұстаз және 
директоры Нағым Еспенбетов болып 
сайланады. Одан кейін келе-келе 
сегіз жылдық он бөлмелі жаңа мектеп 
пайдалануға берілді. Алғашында 
бас тауыш сыныптық, одан кейін се-
гіз жылдық, негізгі білім бе ретін, 
ал 1970 жылдан бастап орта білім 
беретін мектеп болды. Бүгінгі таңда 
аталған білім ошағында талай білім 
бәйгелерінде топ жарып жүрген бі-
лімді оқушылар да, білігімен өзгеден 
озық тұратын мықты педагогтар да 
жетерлік. Бастысы, ауданның білім 
саласының дамуына айтарлықтай 
үлес қосып отырған алтын ұяда келе-
шек елдің тұтқасын ұстар азаматтар 
тәрбиеленуде.

Биыл ауылдағы учас келік полиция 
инспекторына қыз  меттік үй беріледі. 
Оған қазынадан тиісті қаржы қаралған. 
Қыл мыс тың алдын алуда, орын алған 
қыл мысты ізін суытпай ашуда тәртіп 
сақшысының сол ауылда тәулік бойы 
болуы маңызды. Сондықтан бұл 
құптарлық бастама деп білеміз. Ал 
Рауан Ақпанбетовтен сұрағанымызда, 
ауыл  дағы ахуалдың тұрақты екенін 
және ешқандай мал ұрлығы орын 
ал ма ғанын атап өтті. Дегенмен бұл 
босаңсуға болады деген сөз емес, 
тәртіп сақшысына үй берілетін болса, 
ауыл дың қауіпсіздігіне мұнан да жо-
ғары жауапкершілікпен қарап, ұсақ 
қыл мыстың да алдын алуға мүмкіндік 
туады. 

Жол сапасы жақсарған

Ауылдағы жаңадан бой көтеретін 
нысандардың орындарын көрсетемін 
дегесін ауыл әкімімен бірге ішкі 
көшелерін аралап шықтық. Орталық 
көшемен жүріп келеміз, ұлы ақынның 
атындағы ішкі көшеге асфальт төсе-
ліп қойған. Бір айта кетерлігі, бұл – 
ауылдағы 58 жылдан бері асфальт 
төселген бірінші көше. Яғни 1964 жыл-
дан бері Жаңадарияның жолдары 
асфальт көрмеген. 

Жалпы, бізге ауылдың екінші ты-
нысы ашылғандай көрінді. Бұған 
дейін барғанымызда астына ештеңе 
тө сел меген ойын алаңында балалар 
бұр  қыратып доп теуіп жүретін. Қазір 
ол жерге де жасыл төсеніш жайыл-
ған. Барлық көшеге 100 пайыз жарық 
бағаналары орнатылған, ауыз су 
жүйе сіне 2019 жылы күрделі жөндеу 
жүріпті. Қазір мұнда жергілікті халықты 
тәулік бойы сапалы ауыз сумен қам-
тамасыз етуде мәселе жоқ. Электр 
бағаналары да 100 пайыз жаңарып, 
тоқ тарататын арнайы аппараттары 
толықтай ауысқан. Ал биылғы жылдың 
еншісінде Жаңадария, Қ.Сәтбаев кө-
ше лерін күрделі жөндеу жұмыстары 
тұрса, келер жылы Достық, Мектеп 
көшелері қолға алынады. Бұған дейін 
аудан әкімі Асқарбек Есжанов та 
ауыл ақсақалдарымен кездескенде 
осы көшелердің сапасына қатысты 
жұ   мыстар жасалатынын айтқан еді. 
Бұйыртса, халықтың талап-тілегін 
орын   дайтын күннің де ауылы алыс 
емес.

шалғай ауылдың 
шаруасы ширақ

Нағыз тіршілікке ыңғайлы жаз мез-
гілін ұтымды пайдалануды көздеп 
отыр ған елді мекендердің бірі – Жаңа-
дария. Ерте көктеммен бірге таласып, 
тынымсыз тірлігіне кіріскен аядай ғана 
ауылдың тұрғындары да күзде мол 
өнім алып, бейнетінің зейнетін көруді 

мақсат етіп отыр.
Жергілікті халықтың тыныс-

тір шілігі негізінен мал және егін 
шаруа  шылығына тәуелді. Ауыл 
шаруа    шылығының қос саласында 
қа     лып тасқан серпін елді мекеннің 
еңсесін тіктеуге айтарлықтай қол-
ғабыс болған. 

Жаңадарияда қа зіргі таңда елу-
ге жуық кәсіпорын жұ мыс жасап 
тұр. Олардың ішінде мал ша руа-
шы  лығынан бөлек пластик терезе 
шығаратын шағын цех, тігін ше бер-
ханасы секілді өндіріс орын дары да 
бар. 

Жалпы, жергілікті халық бұрын-
ғыдай емес, кәсіпке бетбұруды жөн 
көреді. Өткен жылы ауыл тұр ғын-
дарының бірі 10 млн теңгеден астам 
мемлекеттік бағ дар ламамен несие 
алып, мал шаруа шылығы бағытында 
өз ісін бастап кетіпті. Қайтарымсыз 
грантқа қол жет кізгендер де бар шы-
лық. Ал биыл бір адам қайта рым сыз 
грант иегері атанса, басқа да түрлі 
жобалар әзірлеп жатқан тұрғындар 
көп. 

Сөз басында айтқанымыздай, 
жаңадариялықтардың басым көп-
шілігі бақша егумен айналысады. Ау-
данда да күз мезгілі туғанда «Жаңа -
дарияның қауыны» дегенді жиі 
ес тиміз. Өйткені елді мекендердің 
ішін   дегі сапалы әрі уақытылы өнім 
ұсынатын осы Жаңадария ауылы. 

Қауыны, қарбызы, басқа да бақша 
өнімдері ешқандай артық қоспасыз 
және дәмі тіл үйіргендіктен, көпшіліктің 
сұранысынан түспей келеді. Ал ауыл 
халқы алажаздай бақша өнімдерін 
күтіп-баптап, қоңыз күзде мол өнімін 
жинап, өзінен артылғанын ауданға 
әкеліп сатады. Осылайша еңбегінің 
жемісін көріп, нәпақасын айырып та 
алады. 

Ауылда ахуал тұрақты

Жалпы, жүзден аса отбасы бар 
ауылда көркейту-көгалдандыру, ауыл 
тұрғындарының әлеуметтік жағдайын 
жақсарту, саяси ахуалды сақтау, әрбір 
тұрғынның ұсыныс-пікірін орындау 
мақсатында жүйелі жұмыстар жүр-
гізіліп келеді. Ауылда елуден аса 
шағын кәсіпкерлік субъектісі тіркелген. 
Оның 25-ке жуығы шаруа қожалық, 
20-ға жуығы мал шаруашылығы 
бағытында және 2 шағын азық-түлік 
дүкені халыққа қызмет көрсетуде. 
Ал ауыл әкімі қазір жергілікті халық 
санында өсім барын айтады. Бұрын әр 
жыл сайын ауылдан 4-5 отбасы қоныс 
аударса, қазір керісінше халық саны 
өсу үстінде екен. Өйткені ауылдың 
инфрақұрылымы дамыған, кәсіп 
ашамын дегендерге барлық жағдай 
қарастырылған, ауыл дың әлеуметтік-
экономикалық жағ дайы да жоғарылап 
келеді.

Жаңадариядағы тағы бір игілікті 
істің бастауы – мешіттің бой көтеруі. 
Бірнеше жыл бұрын халықтың қуа-
нышын еселеп, дәл орталықтан бой 

көтерген имандылық үйі көп тілегінің 
бірі еді. Осы уақытқа дейін «Сауап 
іздегендер, сауап біздің ауылда» 
дейтін ауыл тұрғындарының арман-
тілегі Аллаға жетті. Өйткені мешіті жоқ 
ауылға мешіт салдыру сауапты істер-
дің ең жақсысы, қайырлысы десек те 
болатын шығар. 

«Жақсының жақсылығын айт нұры 
тасысын» деген сөз бар. Мешіт құры-
лысы басталғаннан ауыл дың жастары 
білек сыбана кірісіп, жұмысты лезде 
аяқтады. Халықтық асар әдісімен 
бой көтерген Алла үйінің әр тасын 
қалауда ауыл жастары белсенділік 
танытты. Жаспын демеді, уақыттарын 
бос әурешілікпен өткізбеді. Жас та 
болса, жұдырықтай жұмылып, ал-
дындағы жолбастар ағаларының қа-
сынан табылып, сауапты істе үлгі 
бола білді. Жаңадария ауылдық округі 
бойынша қоғамдық және діни ахуал 
тұрақты. Өзге дін өкілдері, дәстүрлі 
емес діни ағымдардың ықпалында 
жүрген азаматтар жоқ. Діни ахуалдың 
тұрақты болуы да осы ауыл жас-
тарының, жалпы тұрғындардың ала-
уыз дықтан ада болуында шы ғар. 
Мешіт құ ры лысын жүргізу үшін арнайы 
қор құрылып, ауыл тұрғындары және 
жастар мен Жаңадариядан шыққан 
кәсіпкерлердің демеушілігімен мешіт 
құрылысы қарқынды жүрді. Мешіттің 
сыртқы қабырғасының да, күмбезінің 
түсі – сары, алтын түстес. Күн ша-

пағымен түстес Алла үйінің күмбезі 
таң азанымен арайлы күннің шуағына 
шомып, шағылысып, ауыл ажарына 
көрік береді. Ауыл тұрғындарының 
санына қарай шағын етіп салынған 
ғибадат үйі заманауи үлгіде қаланды. 
Жаңадариялық жамағаттың ғибадат 
қылуына арналған мешіт «Сары 
ишан» атымен аталды. Ауыл мешітіне 
тарихтан белгілі, діни тұлғаның аты 
берілуі де тегін емес.

Бүгінде мешіт ел игілігіне жұмыс 
істеп тұр. Мешіт ашылысымен, ауыл 
молдасы күндіз-түні діни уағыздармен 
сусындаймын деушілерге уағыз ай-
туға дайын. Әсіресе бұған дейін 
қасиетті азанның даусы естілмейтін 
елді мекенде енді бес уақыт азан ша-
қырылып, жұртшылықты ғибадатқа 
шақырып тұр. 

«Барлық саланы дамытуды үнемі 
назарда ұстап отырмыз, бастысы, 
елдің тілегіне құлақ түру, игілікке 
жұмыс істеу» деген ауыл әкімі Рауан 
Ақпанбетов шама-шарқынша ауыл 
тұрғындарын алдағы уақытта да жа-
ғымды жаңалықтармен қуан та ты-
ны на сенеді. Әсіресе қария лардың 
батасын алып, жастарға үлгі болуды 
азаматтық ұстаным деп есептейтін 
әкімнің ауылды дамыту, өрістетуде 
алдына жан салмайтынын байқадық. 
Шалғайдағы елді мекенді толық 
аралап шығып, барлық атқарылған 
жұмыспен таныстырды, алдағы жоба-
лардан да құлағдар етті. Бастысы 
халық риза.

Нұржамила АлмАсҚыЗы


